
   

 

 

 

 

 

 
 

ᐋᓐᓂᐊᖃᕐᓇᙱᑦᑐᓕᕆᔨᓂᙶᖅᑐᖅ ᑐᓴᒐᒃᓴᖅ 

 

 

ᐃᒪᕐᒧᑦ ᓱᓪᓗᓕᖏᑦ ᓴᓇᔭᐅᓂᖏᓐᓄᑦ ᐃᒥᕐᒥᑦ ᑎᖅᑎᑎᑦᓯᖃᑦᑕᖁᔨᔪᑦ 

ᐃᖃᓗᓐᓂ ᐃᓚᐃᓐᓇᖓᓄᑦ ᐊᑦᑐᖅᑕᐅᓯᒪᔪᓄᑦ  
 

ᐋᒡᒌᓯ 11, 2015 

ᐃᖃᓗᐃᑦ, ᓄᓇᕗᑦ 

 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖃᓗᐃᓪᓗ ᓄᓇᓕᐸᐅᔭᖏᑦ ᐅᖃᐅᔾᔪᐃᒋᐊᖅᑐᑦ ᐃᒥᕐᒥᑦ ᑎᖅᑎᑎᑦᓯᖃᑦᑕᖁᔨᓪᓗᑎᒃ 

ᓇᓗᓇᐃᖅᑕᐅᓯᒪᔪᓂᑦ ᐃᖃᓗᓐᓂ:  

 ᐃᓪᓗᐊᓗᑦ 157, 159, 161, 163 ᓂᐱᓴ ᐊᖅᑯᑎᖓᓂ, ᑯᐃᓐ ᐃᓕᓴᐱᐅᑉ ᐊᒻᒪᓗ ᑰᒐᓛᖅ ᐊᖅᑯᑎᖏᑕ 

ᐊᑯᓐᓂᖓᓃᑦᑐᑦ.  

 

ᑎᓕᐅᕆᒍᑎᐅᔪᖅ ᐊᑦᑐᐃᓂᖃᖃᓯᐅᑎᒻᒥᔪᖅ ᐃᓐᓇᕐᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᖅᑎᓂᑦ ᐊᒻᒪᓗ ᓱᕈᓯᓛᓂᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐊᓪᓚᕝᕕᖏᓐᓂ ᑕᐃᑲᓂ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᖓᓂᑦ, ᐊᔮᔮᒃᑯᑦ, ᓂᐅᕕᖅᑎᒃᑯᑦ 

ᓂᐅᕕᕐᕕᕋᓛᖁᑎᖓ, ᕕᑎᔪ ᓵᒃ (ᑕᕐᕆᔮᑦᓴᓂᑦ ᐊᑐᖅᑐᐊᕐᕕᒃ), ᔅᓈᒃ (ᓂᕆᕕᒃ), ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔨᒃᑯᖏᑦ 

ᐊᒻᒪᓗ ᖁᓪᓕᒃᑯᑦ ᐊᓪᓚᕝᕕᖁᑎᖓ. ᐃᓪᓗᖁᑎᒋᔭᐅᔪᑦ ᖁᓕᕇᑦ ᐃᓂᒋᔭᐅᔪᓂᑦ ᐃᒪᖃᖃᑕᐅᖏᒻᒥᔪᑦ.  

 

ᐃᒥᕐᒥᑦ ᑯᕕᔪᖃᕈᓐᓇᖅᓯᑉᐸᑦ, ᐃᓄᖁᑎᒋᔭᐅᔪᓕᒫᑦ ᑖᕙᓃᑦᑐᑦ ᐃᒥᖏᓐᓂ ᑎᖅᑎᑎᑦᓯᖃᑦᑕᕆᐊᖃᕋᔭᖅᑐᑦ 

ᐃᒥᓚᐅᖏᓐᓂᕐᓂ. 

 

ᑕᒪᓐᓇ ᐅᐸᓗᖓᐃᔭᕈᑕᐅᕗᖅ ᐱᔾᔪᑎᒋᓪᓗᒍ ᐃᒪᕐᒧᑦ ᓱᓪᓕᖏᑦ ᓱᕋᑦᓯᒪᓂᖓᓄᑦ ᐋᖅᑭᑦᓱᖅᑕᐅᓂᖏᓐᓄᓪᓗ ᐃᓪᓗᖁᑎᒋᔭᐅᔪᓂᑦ 

ᖁᓛᓂ ᓇᓗᓇᐃᖅᑕᐅᓯᒪᔪᓂᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᖓᑦ ᐱᓕᕆᖃᑎᖃᑦᓯᐊᖅᑐᑦ ᓄᓇᓕᐸᐅᔭᒃᑯᓐᓂᑦ. ᐃᒥᖅ 

ᖃᓄᐃᙱᒻᒪᖔᑦ ᖃᐅᔨᓴᖅᑕᐅᔪᖅ. ᖃᐅᔨᓴᕐᓂᐊᖅᑯᓯ ᐅᖃᐅᔾᔪᐃᒋᐊᒃᑲᓂᕈᑎᑦᓴᓂᑦ.  

 

ᑎᖅᑎᑎᑦᓯᖃᑦᑕᖁᔨᑎᓪᓗᒋᑦ, ᐃᒥᖅᑕᐅᓂᐊᖅᑐᓕᒫᑦ ᑎᖅᑎᑎᑕᐅᔭᕆᐊᓖᑦ ᐊᑯᓂᐅᙱᓛᒥᑦ 1-ᒥᓂᑦᒥᑦ.  

 
ᑎᖅᑎᑎᑦᓯᔭᕆᐊᖃᓪᓚᕆᑦᑐᑦ ᐃᒥᕐᒥᑦ ᐅᕝᕙᓘᓐᓃᑦ ᓂᐅᕕᖅᑕᐅᓯᒪᔪᑦ ᐃᒦᑦ ᐊᑐᖅᑕᐅᔪᓐᓇᖅᑐᑦ ᒪᑯᓄᖓ: 

 

 ᐃᒥᖅᑕᐅᓂᐊᕐᓗᓂ 

 ᐱᐊᕋᑦ ᐃᒻᒧᑦᓴᖏᓐᓄᑦ 

 ᐃᒥᒐᑦᓴᓕᐅᕐᓂᕐᒧᑦ ᓂᓚᓕᐅᕐᓂᕐᒧᓪᓗ 

 ᐃᕐᕈᖅᑐᐃᓂᕐᒧᑦ ᐱᕈᖅᑐᒥᓂᕐᓂᑦ ᓰᕐᓇᖅᑐᓂᑦ ᓰᕐᓇᖏᑦᑐᓂᓪᓗ 

 ᓂᖅᑎᐅᓂᕐᒧᑦ 

 ᑭᒍᑎᓯᐅᕐᓂᕐᒧᑦ 

 

ᐃᒥᖅ ᑎᖅᑎᑎᑕᐅᔪᓐᓇᖅᑐᖅ ᐅᒃᑯᓯᕐᒧᑦ ᐆᓇᖅᑐᓕᐅᕈᑎᒧᓪᓘᓐᓃᑦ, ᐃᒐᐅᑉ/ᑭᐊᑦᓴᐅᑉ ᖄᖓᓂ ᐅᕝᕙᓘᓐᓃᑦ ᑲᑉᐳᑎᓲᒧᑦ 

ᐆᓇᖅᓯᑦᓰᕈᑎᒧᑦ ᐃᒻᒥᓂ ᖃᒥᒍᓐᓇᖏᑦᑐᒧᑦ. 



 

 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 
 

Communications 

ᐃᒥᕐᒥᑦ ᑎᖅᑎᑎᑦᓯᔭᕆᐊᖃᙱᑦᑐᑦ ᐊᓯᖏᓐᓄᑦ ᖁᓛᓂ ᓇᓗᓇᐃᖅᑕᐅᓯᒪᔪᓄᑦ. ᐃᓱᒫᓘᑎᖃᕈᕕᑦ ᑐᕌᖓᔪᓂᑦ ᐃᒪᕐᒧᑦ ᓱᓪᓗᓕᖏᑦ 

ᐋᖅᑭᑦᑕᐅᓇᓱᓐᓂᖓᓐᓄᑦ ᐅᕝᕙᓘᓐᓃᑦ ᐊᑦᑐᖅᑕᐅᖃᓯᐅᑎᔪᓄᑦ ᐃᓂᒋᔭᐅᔪᓄᑦ, ᐃᖃᓗᐃᑦ ᓄᓇᓕᐸᐅᔭᒃᑯᖏᑦ ᖃᐅᔨᒋᐊᕐᕕᒋᓗᒋᑦ. 

ᑐᑭᓯᒋᐊᕈᑎᓄᑦ ᐃᒥᕐᒥᑦ ᑎᖅᑎᑎᑦᓯᒋᐊᖃᕐᓂᕐᒧᑦ ᐅᖃᐅᔾᔪᐃᒋᐊᕈᑎᓄᑦ, ᕿᑭᖅᑖᓗᒻᒥᑦ ᐊᕙᑎᒧᑦ ᐋᓐᓂᐊᖃᕐᓇᙱᑦᑐᓕᕆᔨᒧᑦ 

ᖃᐅᔨᒋᐊᕐᓗᑎᑦ ᐅᕗᖓ 867-975-4817.   

 
# 

 
ᑐᓴᐅᒪᔪᓕᕆᓂᕐᒧᑦ ᖃᐅᔨᒋᐊᕐᕕᑦᓴᖅ:  

ᐋᑐᕆ ᓕᒥᐅ  

ᑐᓴᐅᒪᔪᓕᕆᔨᒃᑯᑦ ᑭᒃᑯᑐᐃᓐᓇᕐᓂᓗ ᑐᓴᐅᒪᑎᑦᓯᔨ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5949 

alemieux@gov.nu.ca 
 


